
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

১০৮

সুনির্মল বসুর



ঘূর্নি হাওয়ার গান






বন জুড়ে বন্ বন্ উড়ে চলে ঘূর্নি,

ঘুর ঘুর ঘুর-পাকে সব যায় চূর্ণি’;

ধুলোটের উৎসবে

মাতে ঝোড়ো ভূত সবে,

দিকে দিকে ওড়ে ঐ ধূলোময় উড়্নি;

উড়ে’ চলে ঘূর্নি।





বাঁশের ঝাড়ে শাঁই শাঁই শাঁই, কাঁপছে রে কার ধাক্কায়?

মাঠের ফাঁকায় ঝাউএর শাখায় কোন্ সে চপল পাক খায়?

ওলোট-পালট বনের বেণী, ঝরছে পাতা ঝুর ঝুর।

কাতার দিয়ে পাতার ঘুড়ি চলছে উড়ে’ দূর দূর।

এলোমেলো ডাল-পালা সব, ঘূর্নি ঝড়ের ঝট্কায়,

পল্কা যত শালের কলি আল্গা হয়ে ছট্কায়।

কৃষ্ণচূড়ার পাপ্ড়ি যত ছিট্কে পড়ে চারধার,

সজ নে গাছে ‘ঝুম্ ঝুম্ ঝুম্’ বাজনা বাজে বারবার;

উজাড় হ’ল আজকে যেন ফজলী আমের জঙ্গল,

উল্লাসে আজ ছুটল সেথায়, জুটল ছেলের দঙ্গল।





দুপুর বেলার আকাশখানা

তপ্ত যেন তাওয়া,

বন্বনিয়ে, শন্শনিয়ে

ছুটছে ঝোড়ো হাওয়া।

ছুটছে হাওয়া, ঝড়ের পথিক,

বুঝি না তার ভাব ও গতিক,—

		 এই পাতা শেষ সম্পাদিত হয়েছে ২০:১৯টার সময়, ১৫ নভেম্বর ২০২০ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

